
2016-imut aarrinik pisassiissutinik aalajangersaanissamut tunngatillugu 
apeqqut nr. 079-imut akissuteqaat 

Inatsisartut suleriaasianni § 37, imm. 1 naapertorlugu apeqqutinik Naalakkersuisunut 
nassiussaqarsimavutit, 2016-imi aarrinik pisassiissuteqarnissamut tunngatillugu. 
Apeqqutitit uanga suliassaqarfinnut akisassanngortinneqarsimapput. 

Apeqqut: 2016-imut aarrinik pisassiissutit qaqugu aalajangersarneqassappat? 

Akissut: Aaffattassat aalajangersaaviginissaat Naalakkersuisut ataatsimiinneranni 
suliarineqartarsimavoq, suliarineqarneratalu kinguneranik apeqqutinik saqqummiunneqar
tunik akisassaqartarsimavoq. Apeqqutit taakkua Pinngortitaleriffimmut tusarniutigeqqaar
neqartarsimapput. Maannakkullu tusarniaanermi akissutit Pinngortitaleriffimmit tigune
qarsimalerput. Suliarlu maannakkut ingerlaqqilerpoq naatsorsuutigineqarluni piffissami 
qaninnermi Naalakkersuisut ataatsimiinneranni saqqummiuteqqinneqassasoq. 

1. Sooq siusissukkut pisassiinerit suliarineqarneq ajorpat? 

Akissut: Oktobarip 13-iani 2015 aaffattassat pillugit susassaqartunut tusarniaasoqarpoq, 
tamatumalu kingorna pisarnertut aalajangersaanissamut piareersaatit november! 
december 2015-imi ingerlanneqarlutik. Oqaatigineqartutullu apeqqutinik akissuteqarfigi
neqartussanik qulaajaasoqartariaqarsimavoq. Naalakkersuisut soorunami ajuusaarutigaat 

pisassiissutinik aalajangersaanissaq kinguartittariaqarsimammat. Aalajangersaanissamut 
paasissutissat pingaaruteqarluinnartut pisassiissutinik aalajangersaanissamut attuumas
suteqartut, Naalakkersuisut suli suliareqqittariaqarsimasaat pineqarlutik. Nalinginnaan
ngikkaluarpoq ukioq pisassiiviusoq aallartereersoq pisassiissutissanik aalajanger
saanisssat suliarineqartarneri. Taamaattoq Naalakkersuisut nalilersimavaat 2015-imi 
aaffattassiissutit sinneruttut nuunneqartullu 2016-imut aardnik pisassiissutissat 
aalajangersarneqarnissaannut kinguartinneqarsinnaaneranut periarfissaqartitsisoq. 

lIisimatitsissutitut nalunaarutigineqassaaq 2015-imi pisassiissutit sinneruttut, ukioq manna 
2016-imut nuunneqarsinnaasut (carry-over) kommuninut nalunaarutigineqarnikuummata. 
Sinneruttut nuunneqartut aqutsiveqarfinnut agguaannissaat kommunit susassa
qarfigivaat, taamatullu kommunit maannakkut aqutsiveqarfinnut agguaassinngikkunik 
agguaateqqammersimassavaat. Taakku nuunneqartut 2016-imut suli pisassiisoqanngin
neranut aaqqiigallarnertut atorneqarsinnaapput. 

